
Монгол Улсын Их Хурлын зургаа дахь удаагийн сонгуулийн анхдугаар чуулганы 2012 оны 08 дугаар сарын 01-ний өдөр (Лхагва гариг)-ийн хуралдаан 15 цаг 31 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.
Чуулганы хуралдаанд ирвэл зохих 69 гишүүнээс  35 гишүүн ирж, 58.3 хувийн ирцтэй байв. Үүнд:

Чөлөөтэй: Су.Батболд, Р.Амаржаргал, Ц.Дашдорж, Д.Хаянхярваа, У.Хүрэлсүх, М.Энхболд, Д.Тэрбишдагва, Х.Баттулга, Я.Содбаатар, Ш.Түвдэндорж;
Өвчтэй:Д.Лүндээжанцан.

Нэг. Шинээр сонгогдсон Улсын Их Хурлын хоёр гишүүний тангараг өргөх ёслол. 

Хуралдаанд Улсын Их Хурлын Тамгын газрын  Ерөнхий нарийн бичгийн дарга Ц.Шаравдорж, Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Санхүү, аж ахуй үйлчилгээний хэлтсийн дарга Д.Жанчивдорж, Хэвлэл мэдээлэл, олон нийттэй харилцах хэлтсийн дарга Ш.Содномжамц, Байнгын хороодын ажлын албаны дарга Д.Одсүрэн нар байлцав.
Шинээр сонгогдсон Улсын Их Хурлын хоёр гишүүний нэрсийг ширээн дээр байрлуулан тавьсан байв.

Хуралдааны танхимын гол хэсэгт, индрийн урд соёмбо сийлбэртэй том ширээг 2 сандлын хамт, индрийн зүүн талд Төрийн далбааг байрлуулж, өмнө нь эсгий ширмэл ширдэг дэвсжээ. 

Улсын Их Хурлын даргын зүүн, баруун талд хүндэт харуул зогссон байлаа.

Улсын Их Хурлын гишүүний тангараг өргөх ёслолын ажиллагаа Улсын Их Хурлын чуулганы хуралдаан дэгийн тухай хуульд заасны дагуу эхэллээ. Тангаргийн үгийг хоёр гишүүний насаар ахмад гишүүн Ц.Цолмон уншихад О.Баасанхүү гишүүн дагаж уншив. 

Монгол Улсын Их Хурлын дарга З.Энхболд Улсын Их Хурлын гишүүдийн нэрсийг дуудахад  Улсын Их Хуралд  шинээр сонгогдсон гишүүд төрийн сүлдэнд мэхийн ёсолж, тангаргийн хуудсанд гарын үсэг зурж, Улсын Их Хурлын гишүүний энгэрийн тэмдгээ Тамгын газрын ажилтан Н.Нямдаваагаас гардан авлаа.

Улсын Их Хурлын  хоёр гишүүнийг тангаргаа өргөж дууссаны дараа Монгол Улсын Төрийн дууллыг танхимд эгшиглүүлэхэд хуралдаанд оролцогсод босч хүндэтгэв.
Монгол Улсын Их Хурлын дарга шинээр сонгогдсон Улсын Их Хурлын гишүүдэд  бүрэн эрх нь хэрэгжиж эхэлсэнтэй холбогдуулан баяр хүргэв.

З.Энхболд: - Улсын Их Хурлын гишүүдийн бүрэн эрхийг хүлээн зөвшөөрөх тухай Улсын Их Хурлын тогтоолын төслийг уншиж танилцуулж, санал хураалт явуулав.

           Зөвшөөрсөн

 40

Татгалзсан

 1

Бүгд


 39

97,5 хувийн саналаар тогтоол батлагдлаа.
Улсын Их Хурлын дарга З.Энхболд шинээр сонгогдсон Улсын Их Хурлын гишүүн О.Баасанхүү, Ц.Цолмон нарын цаашдын ажилд амжилт хүсч, баяр хүргэв. 

Уг асуудлыг 15 цаг 40 минутад хэлэлцэж дуусав.

Хоёр.Төрийн байгуулалтын байнгын хорооны дарга сонгох тухай. 

Хэлэлцэж буй асуудалтай холбогдуулан Улсын Их Хурлын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг референт Г.Чагнаадорж, нарын бүрэлдэхүүнтэй ажлын хэсэг байлцав. 

Монгол Улсын Их Хурлын чуулганы хуралдааны дэгийн тухай хуулийн 15.1, 15.2-т заасны дагуу Байнгын хорооны даргад нэр дэвшүүлэх асуудлаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Л.Цог танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 

Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу ил санал хураалт явуулахаар тогтов.
З.Энхболд: - Төрийн байгуулалтын байнгын хорооны даргад нэр дэвшигч Улсын Их Хурлын гишүүн Агипарын Бакейг дэмжье.

Зөвшөөрсөн:

38

Татгалзсан:

3

Бүгд:


41

92.7 хувийн саналаар дэмжигдлээ. 
Улсын Их Хурлын дарга З.Энхболд “Төрийн байгуулалтын Байнгын хорооны даргыг сонгох тухай” Монгол Улсын Их Хурлын тогтоолын эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх тогтоолын эцсийн найруулгыг сонсов /15:48/ цагт. 

Төрийн байгуулалтын байнгын хорооны даргаар сонгогдсон А.Бакейд Улсын Их Хурлын дарга З.Энхболд болон Улсын Их Хурлын гишүүд баяр хүргэв.

Гурав. “Улсын Их Хурлын тухай хуульд нэмэлт, өөрчлөлт оруулах тухай хууль”-ийн төсөл /хэлэлцэх эсэх/.

Хэлэлцэж буй асуудалтай холбогдуулан Улсын Их Хурлын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төслийн талаарх төсөл санаачлагчийн илтгэлийг Улсын Их Хурлын гишүүн Н.Батбаяр танилцуулав. 

Хуулийн төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг  Улсын Их Хурлын гишүүн А.Бакей танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Баярсайхан, Д.Ганхуяг, Г.Уянга, О.Баасанхүү нарын асуусан асуултад Төрийн байгуулалтын байнгын хорооны дарга, Улсын Их Хурлын гишүүн А.Бакей, төсөл санаачлагч Улсын Их Хурлын гишүүн Х.Тэмүүжин, Н.Батбаяр нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Л.Болд, С.Эрдэнэ, Р.Гончигдорж, Ц.Баярцогт нар үг хэлэв.

З.Энхболд:- “Монгол Улсын Их Хурлын тухай хуульд нэмэлт, өөрчлөлт оруулах тухай хууль”-ийн төслийг хэлэлцье гэсэн саналыг дэмжье.

Зөвшөөрсөн:

41

Татгалзсан:

1

Бүгд:

97.6 хувийн саналаар  дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Хуралдаан 17 цаг 05 минутад түр завсарлага авав.
Дөрөв. “Монгол Улсын Их Хурлын тухай хуульд нэмэлт, өөрчлөлт оруулах тухай хууль”-ийн төсөл /анхны хэлэлцүүлэг/.

Хэлэлцэж буй асуудалтай холбогдуулан Улсын Их Хурлын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг Төрийн байгуулалтын байнгын хорооны дарга, Улсын Их Хурлын гишүүн А.Бакей танилцуулав.

 Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.

Хуулийн төслийг анхны хэлэлцүүлгээр нь батлах тухай Байнгын хорооноос гаргасан горимын саналыг дэмжье.

Зөвшөөрсөн:

37

Татгалзсан:

5

Бүгд:


42

88.1 хувийн саналаар  дэмжигдлээ. 

“Монгол Улсын Их Хурлын тухай хуульд нэмэлт, өөрчлөлт оруулах тухай хууль”-ийн төслийг баталъя.

Зөвшөөрсөн:

34

Татгалзсан:

8

Бүгд:


42

81.0 хувийн саналаар  хууль батлагдлаа.

Улсын Их Хурлын дарга З.Энхболд “Монгол Улсын Их Хурлын тухай хуульд нэмэлт, өөрчлөлт оруулах тухай хууль”-ийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 
Улсын Их Хурлын гишүүд дээрх хуулийн эцсийн найруулгыг сонсов /17:48 цагт/.

Хуралдаан 17 цаг 50 минутад өндөрлөв.

МОНГОЛ УЛСЫН ИХ ХУРЛЫН
 ЗУРГАА ДАХЬ УДААГИЙН СОНГУУЛИАР БАЙГУУЛАГДСАН
 УЛСЫН ИХ ХУРЛЫН АНХДУГААР ЧУУЛГАНЫ 08 ДУГААР САРЫН 
 01-НИЙ ӨДӨР (ЛХАГВА ГАРИГ) -ИЙН НЭГДСЭН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 30 минутад эхлэв.

З.Энхболд : - Улсын Их Хурлын анхдугаар чуулганы 2012 оны 08 сарын 01-ний өдрийн нэгдсэн хуралдаан эхэлж байна. Ирц 35 байна. Хараахан тангаргаа өргөөгүй байгаа 2 гишүүнийг системд бол оруулсан. Тэгэхдээ тангараг өргөж дуусах хүртлээ ирцэнд орохгүй тийм учраас 69-өөс тооцоод 35 гишүүнээр хурлаа эхэлнэ. Өнөөдрийн хуралдаанаар 2 асуудал хэлэлцэнэ.

1. Шинээр сонгогдсон Улсын Их Хурлын 2 гишүүн тангараг өргөнө. 

2. Төрийн байгуулалтын байнгын хорооны даргыг сонгох асуудал хэлэлцэнэ.

Анхдугаар чуулганы өнөөдрийн нэгдсэн хуралдаанд шинээр сонгогдсон Улсын Их Хурлын гишүүн Октябрийн Баасанхүү, Цэрэндашийн Цолмон нар оролцож байна /алга ташив/. “Монгол Улсын Их Хурлын чуулганы хуралдааны дэгийн тухай хууль”-ийн 11.3-т анхдугаар чуулганы нээлтийн хуралдаанд оролцож амжаагүй гишүүн өөрийн оролцсон анхны өдрийн хуралдаанд тангараг өргөнө гэж заасны дагуу өнөөдрийн хуралдаанд эдгээр гишүүд тангаргаа өргөнө. Тангаргийн үгийг хоёр гишүүний насаар ахмад гишүүн Ц.Цолмон уншина. Ц.Цолмон гишүүнийг уншихад О.Баасанхүү гишүүн босч давтан хэлнэ. 

Ц.Цолмон, О.Баасанхүү: Монгол Улсын Их Хурлын гишүүн би ард түмнийхээ илчийн хувьд нийт иргэн, улсын ашиг сонирхлыг эрхэмлэн төрийн хуулийг дээдлэн сахиж гишүүнийхээ үүргийг чин шударгаар биелүүлэхээ тангараглая. 

З.Энхболд:-За одоо гишүүд гарын үсэг  зурна Октябрийн Баасанхүү, Цэрэндашийн Цолмон.

Эхлээд төрийн сүлдэндээ хүндэтгэл үзүүлнэ. /төрийн дуулал эгшиглэв/.

Одоо тангараг өргөсөн гишүүдийн бүрэн эрхийг хүлээн зөвшөөрөх  тухай Улсын Их Хурлын тогтоолын төслийг батлах санал хураалт явуулна. 

Монгол Улсын Их Хурлын тогтоол 

Монгол Улсын Их Хурлын гишүүдийн бүрэн эрхийг хүлээн зөвшөөрөх тухай 2012 оны 06 дугаар сарын 28-ны өдөр явуулсан Монгол Улсын Их Хурлын ээлжит сонгуулийн дүн Монгол Улсын Их Хурлын тухай хуулийн 14 дүгээр зүйлийн 14.3.1 дэх заалт Монгол Улсын Их Хурлын чуулганы хуралдааны дэгийн тухай хуулийн 11 дүгээр зүйлийн 3 дахь хэсгийг үндэслэн Монгол Улсын Их хурлаас тогтоох нь Монгол Улсын Их Хурлын гишүүнээр сонгогдсон Октябрийн Баасанхүү, Цэрэндашийн Цолмон нарын бүрэн эрхийг хүлээн зөвшөөрсүгэй. 

Санал хураалт явуулъя. 

Санал хураалтын дүнг танилцуулъя. 
Хуралдаанд 40 гишүүн оролцсоноос зөвшөөрсөн 39, 97.5 хувь байна. 
Тогтоолын төслийн эцсийн найруулга дээр саналтай гишүүн байна уу? Алга байна. Тогтоолыг батлагдсанд тооцлоо. 

Өнөөдөр тангаргаа өргөсөн Улсын Их Хурлын гишүүн О.Баасанхүү, Ц.Цолмон нарт эрүүл энх аз жаргал ажлын өндөр амжилт хүсье. Улсын Их Хурлын дутуу гишүүд удаан ч гэсэн бүрдэж энэ ирчээрээ явах юм бол одоогоор орж ирээгүй байгаа бусад гишүүд хурдан орж ирэх байх гэж найдаж байгаа. Өнөөдөр бид 76 гишүүнтэй байхаас 71 дэх гишүүн маань тангараг өргөлөө.

Хоёрдугаар асуудал. Төрийн байгуулалтын байнгын хорооны даргыг сонгох тухай асуудал.
Улсын Их Хурлын чуулганы хуралдааны дэгийн тухай хуулийн 15.1, 15.2-т заасны дагуу тухайн Байнгын хорооны бүрэлдэхүүнд оролцсон гишүүдийн дотроос олонхийн саналаар Байнгын хорооны даргад нэр дэвшүүлдэг журамтай. 

Одоо Төрийн байгуулалтын байнгын хорооны санал, дүгнэлтийг сонсъё.

Төрийн байгуулалтын байнгын хорооны санал, дүгнэлтийг Л.Цог гишүүн танилцуулна. Л.Цог гишүүнийг индэрт урьж байна. 

Л.Цог:-Улсын Их Хурлын дарга эрхэм гишүүд ээ Төрийн байгуулалтын байнгын хорооны даргад нэр дэвшүүлэх асуудлыг Байнгын хороо 2012 оны 8 дугаар сарын 1-ний өдрийн анхдугаар хуралдаанаар хэлэлцээд дараах санал, дүгнэлтийг нэгдсэн хуралдаанд танилцуулж байна. 

1.Байнгын хорооны хуралдаанаар Монгол Улсын Их Хурлын тухай хуулийн 7 дугаар зүйлийн 7.1.6 мөн хуулийн 22 дугаар зүйлийн 22.4 Монгол Улсын Их Хурлын чуулганы хуралдааны дэгийн тухай хуулийн 15.1 дэх хэсэгт заасныг баримтлан Байнгын хорооны даргад нэр дэвшүүлэх асуудлыг хэлэлцлээ.

2. Улсын Их Хурал дахь Ардчилсан намын бүлгээс Төрийн байгуулалтын  байнгын хорооны даргад Улсын Их Хурлын гишүүн Агыпарын Бакейгийн нэрийг дэвшүүлсэн бөгөөд өөр нэр дэвшигч гараагүй болно. Бакей нь төрийн байгууллагад ажиллаж ажил хэргийн өндөр мэдлэг чадварыг эзэмшсэн бөгөөд төрийн ажлын онол практикийн мэдлэгтэй, Улсын Их Хурлын гишүүнээр 2 дахь удаагаа сонгогдоод байна. Байнгын хорооны даргад Улсын Их Хурлын гишүүн Агыпарын Бакейн нэрийг дэвшүүлснийг хуралдаанд оролцсон гишүүд санал нэгтэй дэмжсэн.

 Улсын Их Хурлын эрхэм гишүүд ээ.

Улсын Их Хурлын гишүүн Агыпарын Бакейг Төрийн байгуулалтын байнгын хорооны даргаар сонгуулахаар нэр дэвшүүлсэн Байнгын хорооны санал, дүгнэлтийг хэлэлцэж шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

З.Энхболд  : - Л.Цог гишүүнд баярлалаа. Нэр дэвшигч А.Бакей гишүүнээс асуулттай гишүүд байна уу? Алга байна.

Одоо Улсын Их Хурлын чуулганы хуралдааны дэгийн тухай хуулийн 15.2-т заасны дагуу санал хураалт явуулна. Асуулттай гишүүд байхгүй саналтай гишүүд байна уу? Төрийн байгуулалтын байнгын хорооны саналаар Улсын Их Хурлын гишүүн Агыпарын Бакейг Төрийн байгуулалтын байнгын хорооны даргад дэмжье гэсэн санал хураалт явуулъя. Санал хураалт эхэллээ гишүүд ээ.

Санал хураалтын дүнг танилцуулъя. 41 гишүүн санал хураалтанд оролцож  38 гишүүн дэмжиж 92.7 хувийн саналаар санал дэмжигдлээ.
Байнгын хорооны санал дэмжигдсэн тул тогтоолоо танилцуулъя.

Монгол Улсын Их Хурлын тогтоол

Байнгын хорооны дарга сонгох тухай. Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 15.2 дахь хэсэг санал хураалтын дүнг үндэслэн Монгол Улсын Их Хурлаас тогтоох нь 1 Төрийн байгуулалтын байнгын хорооны даргаар Улсын Их Хурлын гишүүн Агыпарын Бакейг сонгосугай. 

2. Энэ тогтоолыг 2012 оны 08 сарын 01-ний өдрөөс эхлэн дагаж мөрдсүгэй. 

Тогтоол батлах тухай санал хураалт явуулъя. Санал хураалт эхэллээ. 

40 гишүүн санал хураалтанд оролцож, 39 гишүүн дэмжиж, 97,5 хувийн саналаар санал дэмжигдлээ. 

Тогтоолын найруулга дээр саналтай гишүүд байна уу? Байхгүй байна. Тогтоол батлагдсанд тооцлоо. Өнөөдрийн чуулган хэлэлцэх асуудлаа баталлаа.

Хуралдаан 15 цаг 48 минутад завсарлаж, 16 цаг 18 минутаас үргэлжлэв. 

 Чуулгааны түр завсарлуулаад Төрийн байгуулалтын байнгын хорооноос бусад гишүүд танхимдаа байж байгаад Төрийн байгуулалтын байнгын хороог анхныхаа хуралдааныг хийгээд Улсын Их Хурлын тухай хуулийн нэмэлт, өөрчлөлтийг хэлэлцэх эсэхийг шийдээд ороод ирэхийг хүсч байна. Төрийн байгуулалтын байнгын хорооны гишүүд энэ хаалгаар А заал руугаа орж болно. 

Байнгын хорооны дарга болсон А.Бакей гишүүнд баяр хүргье. Чуулган түр завсарласан байгаа тэгэхдээ хэлэлцэх эсэх дээр удахгүй учраас гишүүд зааландаа байж байхыг хүсч байна. 

З.Энхболд : - Нэгдсэн хуралдаанаа үргэлжлүүлэн явуулъя. Төрийн байгуулалтын байнгын хорооны дүгнэлтийг яг одоо та бүгдийн гар дээр тавьж байна. Төрийн байгуулалтын байнгын хороо сая хуралдаад зарим гишүүдээс Улсын Их Хуралд өргөн мэдүүлсэн “Монгол Улсын Их Хурлын тухай хуульд нэмэлт, өөрчлөлт оруулах тухай хууль”-ийн төслийг хэлэлцэж санал, дүгнэлтээ гаргасан байна. Энэ  хуулийн төслийн хэлэлцэх эсэх асуудлыг хэлэлцэж эхэлье. 

Хууль санаачлагчийн илтгэлийг Улсын Их Хурлын гишүүн Н.Батбаяр танилцуулна. Н.Батбаяр гишүүнийг индэрт урьж байна. 

Н.Батбаяр : - Улсын Их Хурлын дарга эрхэм гишүүд ээ.

Улсын Их Хурлын гишүүн Н.Батбаяр, Н.Батцэрэг, Ц.Даваасүрэн, Х.Тэмүүжин, С.Оюун, С.Эрдэнэ бид Монгол Улсын Үндсэн хуулийн 24 дугаар зүйлийн 1 дэх хэсэг, Монгол Улсын Их Хурлын тухай хуулийн 7 дугаар зүйлийн 7.1.3 дахь заалтад заасан бүрэн эрхийнхээ дагуу Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг санаачлан боловсруулж Улсын Их Хуралд өргөн мэдүүлж байна. Энэ хуулиар бид дараах асуудлыг шийдэхийг зорьж байна.

Их Хурал бол Монголын ард түмнээс сонгогдсон Монголын Төрийн эрх барих дээд байгууллага. Ард иргэдийнхээ дуу хоолойг сонсч байх үүрэгтэй. Тийм учраас Их Хурлын Байнгын хороодын тоог нэгээр нэмэгдүүлж өөрөөр хэлбэл Ардчилсан намын 2012 оны сонгуулийн мөрийн хөтөлбөрт тусгагдсан өргөдлийн Байнгын хороог шинээр нэмж байгуулъя. Ингэснээрээ Монгол Улсын иргэдийн дуу хоолой төрд хүрэх боломж илүү нэмэгдэж байна гэж үзэж энэ хуулийн төслийг санаачиллаа. Өргөдлийн байнгын хороог нэмж байгуулж байгаатай холбогдуулан Байнгын хороодын бүрэлдэхүүний тоо хэмжээг 10-19 хүнтэй байхаар зохион байгуулж Улсын Их Хурлын гишүүд нэгэн зэрэг 3-аас дээшгүй Байнгын хороонд орж ажиллахаар уг хуулийн төслийг боловсрууллаа. 

Улсын Их Хурлын эрхэм гишүүдээ.

Монгол Улсын Их Хурлын тухай хуульд нэмэлт өөрчлөлт оруулах тухай хуулийн төслийг хэлэлцэн баталж өгөхийг та бүхнээс хүсье. 

Анхаарал тавьсанд баярлалаа.

З.Энхболд : - Н.Батбаяр гишүүнд баярлалаа. Одоо Төрийн байгуулалтын байнгын хорооны санал, дүгнэлтийг Төрийн байгуулалтын байнгын хорооны дарга А.Бакей танилцуулна. А. Бакей гишүүнийг индэрт урьж байна. 

А.Бакей : - Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүн Н.Батбаяр, Н.Батцэрэг, Ц.Даваасүрэн, Х.Тэмүүжин, С.Оюун, С.Эрдэнэ нар санаачлан боловсруулж Улсын Их Хуралд 2012 оны 8 дугаар сарын 01-ний өдөр өргөн мэдүүлсэн билээ.
Төрийн байгуулалтын байнгын хороо 2012 оны 8 дугаар сарын 01-ний өдрийн хуралдаанаараа дээрх хуулийн төслийг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.
Монгол Улсын Их Хурлын үйл ажиллагаа, бүтэц, зохион байгуулалт, гишүүдийн ажиллах зарчмыг боловсронгуй болгож, хууль тогтоох үйл явцад иргэдийн оролцоог нэмэгдүүлэх, Улсын Их Хурлын хянан шалгах чиг үүргийг мэргэшүүлэх, Улсын Их Хурлын бүрэн эрхээ хэрэгжүүлэх нэмэлт хэлбэрүүдийг хуулиар зохицуулах шаардлагатай гэж хууль санаачлагчид үзэж энэхүү эрх зүйн зохицуулалтдаа Монгол Улсын Их Хуралд хандаж ирүүлсэн хүсэлт, гомдлыг хянан шийдвэрлэх асуудлыг эрхлэх чиг үүрэг бүхий Өргөдлийн байнгын хороо байх эрх зүйн үндсийг тодорхойлох, Байнгын хорооны үйл ажиллагааг түргэн, шуурхай ажиллах нөхцөлийг бүрдүүлэх үүднээс нэг Байнгын хороо 10-19 гишүүний бүрэлдэхүүнтэй байх, нэг гишүүн нэгэн зэрэг гурваас дээшгүй Байнгын хороонд харьяалагдах зэрэг өөрчлөлтүүдийг тусгахаар энэхүү хуулийн төслийг боловсруулсан байна.
Байнгын хорооны хуралдаан дээр Улсын Их Хурлын гишүүн С.Баярцогт, Р.Гончигдорж, Х.Тэмүүжин, Л.Цог нар үг хэлж хуулийн төслийг дэмжлээ.
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн хэлэлцэхийг Байнгын хорооны хуралдаанд оролцсон гишүүд санал нэгтэй дэмжлээ.
Улсын Их Хурлын эрхэм гишүүд ээ,
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.

З.Энхболд : - А.Бакей гишүүнд баярлалаа.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуух асуулттай гишүүд байвал кнопоо дарна уу. Уянга гишүүнээр асуултыг хаалаа. Аан О.Баасанхүү гишүүн нэмэгдсэн байна. Ц.Баярсайхан гишүүн асуултаа асууя.

Ц.Баярсайхан:-Өргөн баригдсан хуулийн Өргөдлийн байнгын хороо байгуулах саналыг бол дэмжиж байна. Ер нь нэг ийм зүйлийг төсөл санаачлагчаас бол асуух юм алга. Их Хурлын даргаас асууя. 

Өөрөөр хэлбэл Их Хурлын дэгийн хуульд цаашид өөрчлөлт хийх үү. Тухайлбал ямар асуудал гэхээр зэрэг Улсын Их Хурлын чуулганы хуралдаан Байнгын хороодоор хуралдаж байгаа энэ үйл ажиллагааг бол жоохон өөрчилмөөр санал байна. Тухайлбал бол Байнгын хорооны хурал урд өмнө нь яадаг вэ гэхээр үндсэндээ нэг өдөр 1-2 цагт юм уу дээд тал нь яах вэ 5, 6 цаг ч болдог.

Төслийг бол хэлэлцээд тэгээд хэлэлцэх эсэх асуудлаа шийдээд дараа нь хэлэлцүүлэг гээд энэ хэлэлцүүлэг явагдах Их Хурлын гишүүдийг асууж танилцах саналаа гаргах, бас олон нийтийн санал, хүсэлтийг тусгах энэ үйл ажиллагаа бол үндсэндээ маш хангалтгүй хугацаанд явагдаж байгаа. Тийм учраас Байнгын хороогоор тухайн төслийг хэлэлцэхдээ хэлэлцэх эсэх асуудлыг Байнгын хороон дээр шийдээд хэрвээ Байнгын хорооны дийлэнх нь уг төслийг хэлэлцэх нь шаардлагагүй гэвэл төсөл санаачлагчид нь шууд буцаадаг байх.

2. Сарын эхний долоо хоног бол Байнгын хороодын хуралдаан явагддаг. Уг төслийг бүх Байнгын хороодоор ч хэлэлцэж болно. Тэр явцдаа тодруулах зүйлээ тодруулдаг үзэж, харах зүйлээ үздэг ингэж нэг нилээд олон талаас нь яриад дараагийн долоо хоногт нь бол чуулганы нэгдсэн хуралдаанаар тухайн асуудал бүрээр санал хураалтаа явуулдаг ийм байхгүй бол нэг талаасаа цагт шахагдсан юм шиг нөгөө талаасаа хэлэлцүүлэг бол дулимхан болдог тэгээд редакцийн үед янз бүрийн засвар гардаг ийм зүйл бол ажиглагдсаар ирсэн дээр нь байгуулагдсан ажлын хэсэг гэж байдаг хуулийн төслүүд дээр. 

Ажлын хэсэг бол хуулийн төсөл санаачлагчдад саналаа өгч чадаагүй саналуудыг оруулж өгөх маягаар ажилладаг. Маш олон хуулиудын төсөл дээр бол би өөрөө ажилласан тэгэхээр зэрэг ажлын хэсгийн санал нэртэйгээр дээд тал нь бид нар 250 санал хураалгаж байсан. Тэгэхээр энэ зүйлээс зайласхийхийн тулд хуулийн хэлэлцүүлгийг нилээд бодитой явуулдаг болоод ирэх юм бол олон Байнгын хороонд харьяалагдахгүйгээр бас зохицуулах асуудал ч байна. Нөгөө талаасаа заавал нэг 4 дэх, 5 дахь гээд л шахагдаад л зарим хүн хэлдэг ш дээ хагас, бүтэн сайн өдөр болж байтал 5 дахь өдөр баахан хууль баталчихдаг гээд л яригддаг. Энэ бүхнээс гарах маягаар ер нь цаашдаа дэгийнхээ хуулийг өөрчилчихвөл яасан юм бэ? Дэгийнхээ хуулийг өөрчилчихвөл яасан юм бэ? Тэгэхээр өөрөөр хэлбэл хэлэлцүүлэг Байнгын хороон дээр тодорхой хугацаанд явагддаг, боломж байдаг. Тэгээд цөөнх болсон нь үндэслэлүүдээ нилээд оновчтой ярьдаг, шийддэг, санал хураадаг, олон нийтийн саналыг авдаг, магадгүй иргэдээр нээлттэй хэлэлцүүлэг явуулах ч гэдэг юм уу, нээлттэй сонсголын хэлбэрээр хийх ч гэдэг юм уу энэ олон хувилбаруудыг хэрэглээд батлах юм бол дээр нь олон түмний санаа бодлыг нэгтгэсэн, дараа нь батлагдлаа гэхэд хуулийн зөрчилгүй нэг мөр хэрэглэгдэх ийм маягаар батлагдахад бол бас хэрэгтэй юм болов уу гэсэн ийм санал байна л даа. 

Их хурлын дарга энэ дээр юу гэж бодож байгаа вэ? Тэгэхгүй бол нэг дэх өдөр бүлгийн хурал 2 дахь, 3 дахь өдөр Байнгын хорооны хуралдаан 4 дэх, 5 дахь өдөр чуулган гээд байгаа маань хуулийг батлахад нилээд хүндрэлтэй батлагдсаны дараа янз бүрийн санаа оноо гардаг энийгээ оруулж чаддаггүй. 

З.Энхболд:-За Ц.Баярсайхан гишүүний асуулт хэлэлцэж байгаа асуудлыг бол дэмжиж байгаа юм байна. Дэгийн хуулинд засаж залруулах зүйл бол байгаа тэрийг тэгэхдээ гишүүд, бүлгүүд хэрхэн боловсронгуй болгох талаар зөвлөгөө явуулаад санал гаргаад бүрээн нээлттэй байгаа. Бид дэгээ хэтэрхий модон хийчихсэн заавал тэр өдөр тэр гаригийн тийм өдөр тийм явах ёстой гэдэг зүйл маань олон талаас нь хэлэлцэж бодитой хууль гаргахад саад болж байгаа тал байгаа. Улсын Их Хурлыг нээлттэй болгоход хийж байгаа нэг ажил бол та бидний хэлэлцэх эсэхийг шийдэх гэж байгаа энэ Өргөдлийн байнгын хорооны асуудал байгаа цаашид олон нийтийн анхаарлыг татсан аливаа хуулиар нээлттэй хэлэлцүүлэг зайлшгүй хийж байх чиглэлийг Улсын Их Хурлын даргын зүгээс барина. Ингэж байж бид олон түмэнд нээлттэй байж чадах юм бол хуулийн чанар сайжирна гэж үзэж байгаа. Цаашид ажиллах зүйл сайжруулах зүйл бол байгаа. 

За Д.Ганхуяг гишүүн асуултаа асуу.

Д.Ганхуяг:-Хоёр чиглэлд асуулт асууя нэг нь бол өргөдөл, иргэд байгууллагаас ирсэн санал, хүсэлтийг хэлэлцэх Байнгын хороо байгуулагдаж байгаатай холбоотой, үүнийг бол дэмжиж байна. Нэг зүйлийг хууль санаачлагчид, Байнгын хороо юу гэж үзсэн юм болоо, Улсын Их Хурлын бүрэн эрхэд хамаарагддаг хуулийн хэрэгжилтэнд хяналт тавих асуудлаар асуулга, асуулт тавигддаг. Яах вэ мэдээж Улсын Их Хурал ардчиллын индэр, ард түмэн төрийн эрх барих төлөөллөө юу хийж байна, нийгэмд ямар юм тулгамдаж байна гэдгийг ярьж, хэлэлцэж олон хүн харж байдаг ийм чухал  байгууллага. Тэгээд асуулга, асуулт тавиад л өнгөрдөг тэрний мөрөөр арга хэмжээ явагддаггүй. Улсын Их Хурлын гишүүдийн асуултанд хариулж байгаа холбогдох байгууллагын хүмүүс Төрийн захиргааны төв байгууллага, төрийн захиргааны байгууллагын хүмүүс шинжлэх ухааны үндэслэл муутай мэдээлэл ярьдаг, еэвэнддэг, худлаа ярих тохиолдол ч бас гарч байсан. Тэгэхээр ийм хариуцлагаггүй юм болоод өнгөрдөг юм л даа. За энэ өргөдөл, гомдлын тухайд бол байнга хэлэлцдэг болох юм байна. Улсын Их Хурлын гишүүдэд өргөдөл гомдол ирээд голдуу гүйцэтгэх засаглал руу, эсвэл Засаг дарга руу явуулдаг тэгээд нэг тэгсэн ингэсэн болоод өнгөрдөг. Ер нь ч бас Улсын Их Хурал тэдэн иргэдийн хүсэлт ирлээ, тэгж шийдвэрлэлээ гэсэн мэдээлэл гараад өнгөрдөг юм. Тэгэхээр энэ хэрэгжилтийг өөр сайн болгох, хэрэгжилтийг сайжруулах чиглэлд хуулийн заалт байх юм уу энэ чигээр нь баталчих юм уу, юу гэж бодсон бэ гэсэн ийм асуудал байна. 

Хоёрдугаарт нь энэ Д.Баярсайхан гишүүний Улсын Их Хурлын дэгийн тухай хууль, Улсын Их Хурлын тухай хуулинд өөрчлөлт оруулах шаардлагатай байхаа. Ер нь Улсын Их Хурлын даргаас ажлын хэсэг байгуулчихвал яасан юм бэ гэж, Улсын Их Хурлын үйл ажиллагааны чанар үр дүнг сайжруулмаар байна л даа. 

Тухайлбал хяналт шалгалтын үйл ажиллагаа гарцаа байхгүй байх шаардлагатай. Зарим хүмүүс тайлбарлахаараа шүүх засаглалын үйл ажиллагаанд оролцож байна гээд тайлбарлаад олон жил 7, 8 жил ингээд гацаасаар ирсэн л дээ тийм учраас баримттай юман дээр тулгамдсан асуудлаар хяналт, шалгалт хийгээд тэгээд нээлттэй хэлэлцүүлэг хийдэг энэ парламентийн засаглалын хуулийн хэрэгжилтэнд тавих энэ зүйлийг авчихмаар байгаа юм. Өөр нэг асуудал томилолттой холбоотой асуудлыг бас нэг цэгцэлмээр санагддаг юм. Би бас сайндаа ч хэлээд байгаа биш тангараг өргөчихөөд чуулганд сууж үзээгүй байж гадагшаа явчихаж болохгүй л байх. Ерөөсөө онцын хүндэтгэх шалтгаан байхгүй бол гадагшаа заавал томилолтоор яваад байх шаардлага байгаа юм уу.

Одоо зөндөө судалдаг. Интернэтээр ороод хаанаас ч мэдээлэл авах боломжтой байгаа шүү дээ. Тийм учраас бас энэ чиглэлд жигд өөрчлөлт оруулах шаардлагатай байгаа гэж хэлэх байна. Жишээлбэл хуулийн хэлэлцүүлэг дээр хэлэлцэх эсэхийг шийдэхэд баахан танин мэдэхүйн юм яриад л анхны хэлэлцүүлэг дээр дахиад л ярьдаг. Тэгэхээр иймэрхүү иймэрхүү зүйлүүдийг урьд нь боловсронгуй болгочих ажлын хэсэг байгуулагдаад ажиллаж байсан нь зүгээр болов уу л гэсэн ийм бодолтой байгаа юм. Үүнийг бол Улсын Их Хурлын даргаас асууж байгаа юм аа баярлалаа. 

З.Энхболд:-За гишүүдэд дэг сануулахгүй бол болохгүй байна Улсын Их Хурлын даргаас асуулт асуух дэг байхгүй.  Зөвхөн хууль санаачлагч, Байнгын хорооноос асуух ёстой гэхдээ  би товчхон байр сууриа илэрхийлээд байгаа. Д.Ганхуяг гишүүний ярьж байгаатай санал нийлж байгаа тийм танин мэдэхүйн зүйлээр хэлэлцэх эсэх, анхны хэлэлцүүлэг 2 бүр ялгарахгүй болчихоод байдаг алдаа бол байгаа. Үүнийг дэгээр бол нарийвчлан зохицуулах шаардлагатай юм билээ. Хууль санаачлагч болон Байнгын хороо Д.Ганхуяг гишүүний асуултанд товчхон хариулчих хэн нь эхэлж хариулах вэ? За А.Бакей гишүүн эхэлж хариулаад дараа нь Н.Батбаяр гишүүн.

А.Бакей:-Энэ хуулийн төслийг хэлэлцэх эсэхийг хэлсэн Байнгын хорооны хурал дээр үг хэлж санал гаргасан гишүүд таны асуулттай холбоотой хэд хэдэн холбоотой саналыг хэлснийг бас энд дурьдъя. Хамгийн түрүүнд бол Улсын Их Хурал гэдэг хууль тогтоох дээд байгууллага өөрийнхөө бүтцийн байгууллагаар дамжуулаад олон нийттэй харилцах энэ механизмийг бүрдүүлье гэж байгаа. Энэ бол яг үнэн хэрэг дээрээ баахан өргөдөл, гомдол ирдэг түүнийг дамжуулах төдий өнгөрөөдөг тийм учраас Улсын Их Хурал өөрийнхөө бүтэцдээ яг олон нийттэй харилцах ийм бүтцийн байгууллага бий болгож байгаагаараа нилээд ахиц дэвшил гарна гэж ингэж ярьж байсан. Үүний зэрэгцээ шууд ардчиллын зарчмыг хэрэгжүүлэхэд нэг талаас хуулийн зарчмын чанарыг сайжруулах, нөгөө тал дээр хуулийн хэрэгжилтэд иргэдтэй хамт тавих хяналтыг сайжруулах ийм ач холбогдолтой болохыг манай гишүүд тэмдэглэж байсан. Тийм учраас ийм тал дээр бол цаашдаа мэдээж анхдугаар хэлэлцүүлэг дээр нь санал хэрэв байвал нэмж тусгаж болно. Бусад тэр саналуудыг цаашдаа бол бид зайлшгүй анхаарч ажиллах ёстой ийм чухал саналууд гарч байна. 

З.Энхболд:-Н.Батбаяр гишүүн хууль санаачлагч.

Н.Батбаяр:-За Д.Ганхуяг гишүүний асуултанд хариулъя. Энэ иргэдээс ирсэн өргөдлийг хянан шийдвэрлэх үүрэг бүхий Өргөдлийн байнгын хороог байгуулахаар энэ хуулийн төсөл маань чиглэгдсэн байгаа. Тэгээд Өргөдлийн байнгын хорооны бүрэн эрхийг дараах байдлаар тодорхойлсон байгаа. Өргөдлийн байнгын хороо нь энэ хуулийн 19.2-т заасан нийтлэг бүрэн эрхээс гадна дараах бүрэн эрхийг хэрэгжүүлнэ. Үүнд Улсын Их Хуралд ирүүлсэн өргөдлийг хянан шийдвэрлэх хэрэгтэй гэж заасан байгаа. Ийм учраас энэ Байнгын хороонд энэ бүрэн эрхийг хууль, эрх зүйн орчин бүрдэж байгаа гэж үзэж байгаа цаашдаа Байнгын хороо нь өөрсдөө үйл ажиллагаагаа шинэ хууль батлагдаад Байнгын хороо байгуулаад үйл ажиллагаа явуулаад ирэх үедээ шаардлагатай гэж үзвэл холбогдох хуульд өөрчлөлт оруулах асуудлыг шийдвэрлэх замаар энэ асуудал шийдэгдэх бололцоотой гэж үзэж байгаа. Баярлалаа.

З.Энхболд:-Г.Уянга гишүүн асуултаа асууя.

Г.Уянга:-Хууль санаачлагчаас асуух асуулт байна. Өмнө нь өргөдөл гомдлын дэд хороо гэж байсан тэгээд энэ Байнгын хороо байгуулагдсанаар Өргөдөл, гомдлын дэд хороон дээр шийдвэрлэж байсан тэр асуудлуудад шийдвэрлэх тэр процесс үр дүнд ямар өөрчлөлт гарах болоо гэдгийг сонирхмоор байна. Ямар нэгэн бодитой өөрчлөлт гарч чадах болов уу? Улсын Их Хурлын гишүүдэд хувийн хүсэлт маш их ирдэг юм билээ. Ажил сайжруулах, хуульд өгөх санал, өргөдлөөс гадна хувийн хүсэлт өргөдлүүд маш их ирдэг юм билээ. Энийг шийдвэрлэнэ гэсэн үг үү. Тухайлбал гишүүн болсны маргааш нь ширээн дээр одоо байр, гэр хүссэн өргөдөл овоорчих жишээтэй. Иймэрхүү асуудлуудыг энэ Байнгын хороон дээр шийдвэрлэнэ гэсэн үг үү? 

Хоёрдугаарт бид нар энэ хуульд өөрчлөлт оруулаад өмнө нь сайд гишүүн байвал Засгийн газрын гишүүн байгаа гишүүн нэг л Байнгын хороонд харъяалагддаг байсан бол одоо энд бас өөрчлөлт орох уу хэвээрээ байх уу гэж асуумаар байна. Баярлалаа.

З.Энхболд : - Хуулийг санаачилсан гишүүд Н.Батбаяр, Н.Батцэрэг, Ц.Даваасүрэн, Х.Тэмүүжин, С.Оюун, С.Эрдэнэ нар санаачилсан байгаа эдгээр гишүүдээс хэн нь ч гараа өргөөд асуултанд хариулж болно. Х.Тэмүүжин гишүүн асуултанд хариулъя.

Х.Тэмүүжин : - За Өргөдлийн байнгын хороог байгуулах санал бол уул нь 2006 онд анх гарсан харамсалтай нь 2006 оноос хойш Өргөдлийн байнгын хороо бол бодит биелэлээ олоогүй. 2008-2012 онд Өргөдлийн байнгын хороо байгуулах чиглэлээр хуулийн төсөл өргөн барьсан боловч олонхийн дэмжлэг авч чадахгүй байсаар байгаад Өргөдлийн дэд хороо гэдэг бүтэц бол Улсын Их Хуралд бий болсон. Харамсалтай нь дэд хороонд ажлын алба байдаггүй. Төсөв байдаггүй, тогтвортой үйл ажиллагаа явуулах туршлага байдаггүй тийм учраас бол Өргөдлийн дэд хороо бол одоо хүртэл ажиллаагүй байгаа. Өргөдлийн дэд хорооны дарга, Өргөдлийн дэд хороонд хэн хэн байгаа ч гэдэг энэ бүтэц ерөөсөө бий болоогүй байгаа. Анх удаа Өргөдлийн байнгын хороог бид Улсын Их Хурлын албан ёсны бүтцийн Байнгын хорооны бүтцийн түвшинд байгуулах гэж байна. Үнэхээр Г.Уянга гишүүний асуудаг шиг Улсын Их Хурлын гишүүнд маш их өргөдөл ирдэг. Улсын Их Хурал бол шийдвэрээ хамтаараа олонхоороо гаргадаг тийм байгууллага. Хувь Улсын Их Хурлын гишүүн хэн нэгэн хүний өргөдөл эсвэл ямар нэгэн хүсэлтийг албан ёсоор шийдвэрлэх эрх мэдэл бол хязгаарлагдмал байдаг. Тийм учраас өмнөх практикаас харахаар Улсын Их Хурлын гишүүд иргэдээс ирсэн өргөдлийг биелүүлэх гэж оролдох юм бол хууль зөрчиж хэн нэгнээс гуйж гуйсныхаа төлөө Засгийн газрын өмнө барьцаанд орох тийм сүлжээнд ордог байсан. 

Нөгөөтэйгүүр Улсын Их Хуралд хаяглагдаж ирсэн өргөдөлд Улсын Их Хурлын Тамгын газар хариу өгдөг байсан. Улсын Их Хурал хэзээ ч өргөдлийг судалдаггүй, хэлэлцдэггүй тэр өргөдөлтэй холбоотойгоор хууль тогтоох эрх мэдлийн хүрээнд хариу арга хэмжээ авдаггүй байсан. Анх удаа Монгол улс иргэдийн өргөдөлд түшиглэж, иргэдээс ямар өргөдөл ирээд байгаа вэ гэдэг судалгаа хийх бололцоотой болж байна. Тэр өргөдөлд дурдагдсан асуудлуудыг хариуцаж байгаа албан тушаалтнууд нь юу хийгээд байгаа вэ гэдэг байдлаар хууль тогтоомжийн хэрэгжилтийг хянах боломжтой болж байна. Хариуцлага алдсан бол төрийн байгууллага, албан тушаалтнуудад хуулийн хариуцлага тооцуулах үндэслэл бий болох тийм боломжтой болж байна. 

Нөгөөтэйгүүр үнэхээр өргөдөлд дурдагдсан асуудал дээр бодлого үгүйлэгдэж байгаа. Хууль өөрчлөгдөх шаардлага байгаа. Хууль тогтоомжоор шийдэх асуудал байгаа бол тэн дээр нь Улсын Их Хурал албан ёсныхоо бүтцээр хариу өгөх хууль тогтоох чиг үүрэг рүүгээ асуулгыг нь оруулж ирэх бололцоо бий болж байна. Үндсэндээ бол энэ Өргөдлийн байнгын хороо байгуулагдаж байна гэдэг бол шууд ардчиллыг элемент хууль тогтоох байгууллага руу орж ирж байна гэсэн үг. 

Нөгөөтэйгүүр хууль тогтоох байгууллага ард иргэдийн санаа бодол дээр тулгуурлаж хууль тогтоох үйл ажиллагаа явуулахаасаа гадна хуулийн хэрэгжилтэнд иргэдтэй хамтарч хяналт тавих боломж бий болгож байна. Үүгээрээ бол оролцоог маш өргөн түвшинд нэмэгдүүлж байгаа. Мэдээж Өргөдлийн байнгын хороо тухайлан хувь гишүүнд хандсан жишээлбэл: манай хүүхдийн төрсөн өдөр болж байна та ирээд үг хэлээч юм уу. Эсвэл миний номын нээлт болж байна та ирээд үг хэлээч юм уу тийм хүсэлтэнд бол хариу өгөхгүй. Тэрийг бол Улсын Их Хурлын гишүүн өөрөө шийднэ. Жишээ нь Улсын Их Хурлын гишүүнээс гэр хүсч байгаа бол Өргөдлийн байнгын хороо тэр өргөдлүүдийг аваад нийт иргэдийн хэдэн хувиас нь гэр хүссэн өргөдөл ирээд байгаа юм. Энэ гэр хүссэн асуудлыг шийдэхийн тулд манай Монгол улсад Засгийн газарт ямар бүтэц байгаа юм бэ? Нийгмийн хамгааллын халамжийн бодлого яаж явдаг юм ер нь бол иргэнд хувийн өмч ингээд өгөөд байх юм уу, өгөөд байхгүй юм уу. Эсвэл энэ бодлого үнэхээр үгүйлэгдэж байгаа бол гэр өгөхөөс илүүтэйгүүр тодорхой хүн ам суурьшсан газар хонуулах байр гэдгийг түр барих ёстой юм уу гэдэг ч юм уу бодлогын хувилбарууд руу оруулж хэлэлцүүлэг өрнөж бодлого гаргах боломж бий болох юм.

Нөгөөтэйгүүр энэ Өргөдлийн байнгын хороо бий болсонтой холбоотойгоор маш олон өргөдлүүд ирэхээр өргөдлүүдээс төлөөлж тодорхой иргэдийг дуудаж авч ирж сонс, тэр өргөдлийг сонсож байгаатай холбоотойгоор хариуцаж байгаа албан тушаалтныг дуудаж авч ирж тайлбар хийх нээлттэй сонсгол зохион байгуулдаг тэр хэлбэр соёл руугаа орох бололцоотой болж байгаа энүүгээрээ бол Өргөдлийн байнгын хороо байгуулагдаж байгаа бол маш чухал.

Нөгөөтэйгүүр энэ Байнгын хороо байгуулж байгаатай холбоотойгоор Улсын Их Хурал өөрөө 76 гишүүнтэй жижиг парламент. 76 гишүүн 8 Байнгын хороон дээр ажиллана. Хуучин байдлаараа 2 Байнгын хороон дээр харъяалагдана гэх юм бол 

З.Энхболд : -  Х.Тэмүүжин гишүүн хариулж дуусаагүй бол Х.Тэмүүжин гишүүнд 1 минут өгье.

Х.Тэмүүжин : - Тийм учраас гишүүдийн маань нөөц хүрэхгүй учраас яах аргагүй Өргөдлийн байнгын хороо байгуулагдаж Байнгын хороо нэмэгдэж байгаатай холбоотойгоор нэг гишүүн зэрэг харъяалагдах Байнгын хорооны тоог 3 хүртэл гэж нэмж өгөхөөс өөр аргагүй байгаа. Эндээсээ үндэслэх юм бол үнэхээр Улсын Их Хуралд сууж байгаа тодорхой туршлагатай, мэдлэгтэй бас амьдралын алсын хараатай байгаа энэ хүмүүс өөрийнхөө сонирхож байгаа салбарууд дээр мэргэшсэн байдлаар Улсын Их Хурлын үйл ажиллагаанд илүү өргөн оролцох бололцоог нээж өгч байгаа. Энүүгээрээ шууд ардчиллыг парламентад оруулж ирэхээс гадна парламент өөрөө мэргэших чиглэл рүүгээ явах хандлага нэгээ нэмэгдэж байгаа. Дээр нь парламентад харъяалагдаж байгаа Улсын Их Хурлын гишүүдийн тоог 19 гэж доош нь буулгаж өгч байгаа нь нөгөө олон парламентад олон Байнгын хороотой тэгэхдээ салбараа хариуцаад тодорхой чиглэлээр оновчтой ажиллахад нь зориулагдаад энэ 76 гишүүнийг хувиарлах хувиаралалтыг уян хатан болгож өгөх энэ давуу талтай байгаа. Энэ үүднээсээ энэ гурван чиглэлийн шинэтгэлийг бол хуулийн төслийн хүрээнд өргөн барьсан юм.

З.Энхболд : - За Н.Батбаяр гишүүн нэмээд хариулчих.

Н.Батбаяр:-Тэгэхээр ерөөсөө ингэсэн байгаа Улсын Их Хурлын гишүүн 3-аас дээшгүй Байнгын хороонд нэгэн зэрэг ажиллаж болно гээд заасан байгаа энэ хуулийн заалт нь Их Хурлын бүх гишүүнд адил хамаарагдах байдлаар хуульчилсан байгаа. 

З.Энхболд : - А.Бакей гишүүн нэмээд хариулчих.

А.Бакей : - 3-аас дээшгүй гэж үг байгаа шүү дээ. Дээшгүй гэдэг дотор нэг орно, хоёр ч орно, гурав ч гэсэн тоо орно. Тийм болохоор тэрийг уян хатан зохицуулах боломж байгаа.

З.Энхболд : - Одоо О.Баасанхүү гишүүн асуултаа асууна. За Өргөдлийн байнгын хороо гээд яагаад заавал өргөдлийн гээд нэр өгөөд байгаа юм бэ? Би бас гайхаад байгаа юм л даа. Яагаад вэ гэхээр төрийн байгууллагад өргөдөл, гомдол гаргах тухай хууль гэж бий хэрэв төрийн байгууллагад өргөдөл, гомдол гаргах тухай хуулийг үнэхээр бодитой хэрэгжүүлж чадсан бол Улсын Их Хурал хууль тогтоох ажил руугаа анхаараад төрийн байгууллага нь өөрсдийнхөө ажлыг хийх ёстой байсан юм болов уу? Зүгээр миний хувьд гайхаад байгаа бас нэг зүйл маань өргөдөл гэдэг маань санал, хүсэлт, гомдол байж болно. Ялангуяа гомдолтой холбоотой асуудлаар бид нар хэрхэн хандах вэ ялангуяа хуулийн байгууллагын бие даасан хараат бус байдал, тэр тусмаа шүүх засаглалын хөндлөнгөөс оролцох тийм байдал үүсчихвий гэдэг дээр болгоомжлоод байна. Нөгөө талаасаа миний одоо хамгийн гол асуух гэж байгаа зүйл нь Улсын Их Хурлын бие төлөөлөгч гээд төрөөс төсөв аваад сууж байгаа хүмүүс нь одоо шаардлагагүй болж байгаа юу гэсэн асуулт байна. Яагаад вэ гэвэл Улсын Их Хурлын гишүүний бие төлөөлөгч нь өргөдлөө аваад гишүүндээ өгөөд гишүүн нь бодлого болгоод Улсын Их Хуралд оруулж ирэх үүрэгтэй байгаа шүү дээ.

З.Энхболд : - Хууль санаачлагчаас асууж байна. Х.Тэмүүжин гишүүн хариулъя.

Х.Тэмүүжин : - Энэ Өргөдлийн байнгын хороо байгуулах санаачилга 2006 онд гарсан гэдэг нь үнэхээр бид нар парламентийн засаглалтай болж байгаа бол Парламентад шууд ардчиллын хэлбэрт ордог механизмыг судлахаас өөр аргагүй байсан. Германы туршлага байгаа. Германчууд бас Монголчуудтай адилхан дээшээгээ буюу дээд түвшний удирдлагууд руугаа өргөдөл өгөх дуртай тийм соёлтой ард түмэн юм билээ.Үүнийг зөвхөн доод шатны түвшинд үүнийг авч хэлэлцэнэ гэдэг байдлаар зөвхөн өргөдөл гомдлоор гээд хязгаарлачихаар Үндсэн хуулинд  заасан иргэдийн хандах эрх нь хязгаарлагдана гэдэг үүднээс парламентад ямар нэгэн байдлаар өргөдлийг хүлээж авах ийм бүтэц байх ёстой. Өргөдөл дээр нь түшиглэж шийдвэр гаргадаг бүтэц байх ёстой. Үнэхээр өргөдөл, дотор гомдол ч орно, хүсэлт ч орно, шаардлага ч орно, санал ч орно. Тийм учраас дамжуулж байгаа хэлбэр нь өргөдөл болохоос биш агуулгууд нь янз бүр байж болно.

 Парламентад янз бүрийн өргөдөл ирнэ. Мэдээж хэрэг хууль, шүүхийн байгууллагуудтай холбоотой өргөдөл ирэх юм бол тухайлан тэрэнтэй холбоотой шийдвэр гаргахгүй. Монгол улс Үндсэн хуулиараа эрх мэдэл хувиарлчихсан учраас шүүн таслах үйл ажиллагаанд хэн нь ч оролцох эрхгүй. Гэхдээ хууль, шүүхийн байгууллагуудад өргөдөл ирээд байна гэдэг маань энэ дээр нь хууль тогтоох байгууллага бол анализ хийж байх ёстой. Яагаад шүүх, хуулийн байгууллага дээр ийм их гомдол ирээд байна. Энэ нь шүүхийг шинэтгэх ёстой юу,  хууль эрх зүйн орчныг сайжруулах ёстой юу эсвэл тэнд байгаа албан тушаалтнууд тодорхой хуульчдын мэдлэг боловсролыг дээшлүүлэх ёстой юу ажлын арга барилыг өөрчлүүлэх ёстой юу гэх мэтчилээд хууль тогтоогчийнхоо хувьд шийдэж болох арга замуудаа сонгох бололцоотой болж байгаа юм. Тэгснээс биш тэр өргөдлийг шууд шийднэ гэсэн үг ерөөсөө биш хууль тогтоох эрх мэдлийнхээ хүрээнд л асуудалд хандана. Энэ өргөдөлтэй холбоотой эрх мэдлийн хамгийн чухал нэг хэсэг нь бол яг гүйцэтгэх эрх мэдлийн түвшинд ажиллаж байгаа хүмүүс ажлаа хийж чадаж байна уу? зохион байгуулалттай хангаж чадаж байна уу? Байгууллагуудынх нь арга барил нь иргэдийн эрх чөлөөг хангах чиглэл рүү ажиллаж чадаж байна уу гэдэг дээр хяналт тавих бололцоог бий болгоно. Тийм учраас хууль тогтоох байгууллагад Өргөдлийн байнгын хороог байгуулах гэдэг бол маш чухал байгаа юм. Мэдээж хэрэг энэ бол Улсын Их Хурлын тухай хуулин дээр Байнгын хороо байгуулах тухай заалт нь л орж ирж байгаа. 

Дэгийн хуулин дээр бүхэл бүтэн бүлэг үүсэх байх. Өргөдлүүдээ яаж ангилах юм. Массийн өргөдөл гэж юуг үзэх юм, хувь хүний өргөдөл гэж юуг үзэх юм. Бүлгийн өргөдөл гэж юуг үзэх юм, гомдол тээсэн өргөдлийн нь яаж хэлэлцэхийн гэдэг ч юм уу? Дэгийн хуулиар тогтоох байх. Дэгийн хуулиар тогтоогдож байгаа энэ зарчмаараа цаашаа бид нар өргөдөл, гомдлыг шийдэж байгаа Засгийн газрын түвшин, орон нутгийн түвшин, бусад эрх мэдэлтнүүдийн түвшинд байгаа тэр өргөдөл, гомдлуудыг шийдэж байгаа харилцааг стандартчилж өгөх юм. Энэ нь парламентаасаа зөв манлайлал гаргаад өргөдөл, гомдолтой холбоотойгоор иргэдийн эрх ашгийг хангаж байгаа төрийн байгууллагууд ямар стандарт ямар хууль, ямар журмаар явж байх ёстой бүх юмыг нь тодруулж өгөөд аяндаа энэ чинь өргөдөл шийдэж байгаа процесс хүртэл олон нийтэд ил тод нээлттэй байдаг. Миний өргөдөл хаана явж байгаа, хэн хариу өгч байгаа нь тодорхой байдаг. Хариугаар нь асуудал шийдэгдэж байна уу? үгүй юу гэдэг нь тодорхой байдаг тйим шинэ соёл руу очино. Энэ бол иргэд хэн нэгэнд зүгээр гомдлоод, шүүмжлээд суугаад байх биш хэн нэгэн хүнтэй нэгдээд уур бухимдлаа гаргах биш хууль ёсны арга хэрэгслээр эрх чөлөөгөө өөрийнхөө ашиг сонирхлыг хамгаалж чадах боломжийг нэмэгдүүлнэ л гэсэн үг. Тийм учраас энэ Өргөдлийн байнгын хороо байгуулагдах гэдэг бол Монгол Улсын  шинэ соёл. Нөгөөтэйгүүр үнэхээр шинэ хандлага, бас иргэдэд боломж олгож байгаа оролцоот ардчиллын элемент болж байна гэж харж байна. 

З.Энхболд : - Хууль санаачлагчийн илтгэл болон Байнгын хорооны санал, дүгнэлттэй холбогдуулан асуух асуулт дууслаа.

Байнгын хорооны санал, дүгнэлттэй холбогдуулан үг хэлэх Улсын Их Хурлын гишүүд байна уу? Микрфон гэсэн кнопоо дараарай. Санжмятав гишүүнээр тасаллаа. За Ц.Оюунгэрэл гишүүн, Г.Баярсайхан гишүүнийг нэмье. 

За Л.Болд гишүүн.

Л.Болд : - За тэгэхээр өнөөдөр Монгол Улсын Их Хурал сонгуулийн дараа шинээр бүрэлдээд анхныхаа хуулийг хэлэлцэж байгаа юм. Энэ хууль өөрөө бол сонгуулийнхаа үр дүнтэй ч их холбоотой бид бүхний энэ сонгуулиар ард түмэндээ хэлж ярьсан Монголын төрийг нэр хүндтэй болгох, иргэдийн эрх, эрх чөлөөг бэхжүүүлэх, баталгаажуулах, Монголд ардчиллыг улам гүнзгийрүүлэх энэ том зорилтыг дэвшүүлж байсан. Үүний томоохон хэрэгжилтийг илэрхийлсэн энэ том асуудлыг өнөөдөр хуулиараа баталгаажуулж байгаа нь үнэхээр бэлэг, дэмбэрэлтэй сайхан үйл явдал юм гэж миний хувьд бол үзэж байгаа юм. Өөрөөр хэлбэл энэ өнгөрсөн 20 гаруй жилийн парламентийн хөгжлийн явцад иргэдээсээ хөндийрүүлчихээд байсан хууль тогтоох эрх мэдлийг, хууль санаачлах эрх мэдлийг зөвхөн 76 гишүүн, Ерөнхийлөгч, Засгийн газар гэсэн ийм 78 субъектэд хязгаарлалт тавьсных өнөөдөр бид энэ хуулийг гаргаснаараа нийт 2.8 сая Монголчуудад энэ эрх очиж байгаа юм. Ингэснээрээ бид бол үнэхээр төрөө бэхжүүлэх, ардчиллыг бэхжүүлэх маш том алхмыг ургаш нь энэ парламентийн анхны шийдвэрийг хийж байгаа гэдгийг зориуд цохон тэмдэглэмээр байгаа юм. Ер нь бол бид 1990 оноос хойш шинэ үндсэн хуулиа гаргасан парламентийн хөгжлийг бол олон олон шатаар явж ирсэн өнөөдөр бол түүхэн үйл явдал гэж хэлж болно. Бид бол энэ төрийн байгуулалтын бүтцэд энэ Германы улсын улс төрийн зохион байгуулалт, Төрийн зохион байгуулалтын туршлагыг бол нилээд нэвтрүүлсэн хууль эрх зүйн хүрээнд бол нилээд зүйлийг нэвтрүүлснийг та бүхэн мэдэж байгаа. Тэрэн дотроо хэдийгээр бид ерөнхий тэр бүтцийг нь авсан байсан ч Германд байдаг хамгийн гол Байнгын хороо бол Өргөдлийн байнгын хороо байдаг. Чухамдаа энэ нь Монголын парламентад байхгүй 20-иод жил болчихсон юм л даа. 

Одоо бид энэ дутуугаа гүйцээж энэ удаа бол Ардчилсан намын мөрийн хөтөлбөрт ч энэ талаар саналыг олон гишүүд гаргаж өнөөдөр энэ Улсын Их Хурлаас хууль болж гарч байгаадаа бид маш их баяртай байна. Түрүүнд бас Ц.Баярсайхан  гишүүн ч ярьсан үүнтэй холбогдуулаад бусад асуудлуудыг ялангуяа дэгийн хуулинд шийдэх ёстой. Жишээлбэл: Үнэхээр тодорхой өдрүүдийг бүлэг чуулган Байнгын хороо гээд хувиарлачихдаг тэгээд энэ бол гишүүд Байнгын хороон дээр ингэж илүү их идэвхи зүтгэл гаргаж ажиллах ийм шинэ нөхцөл байдал үүсч байгаа нөхцөлд үнэхээр бүтэн 7 хоногоор Байнгын хороод хуралдах бололцоо хангагддаг. Бүтэн 7 хоногоор чуулган хуралдах бололцоо хангагддаг. Ер нь болж өгвөл Германы л нэгэнт тогтолцоо юм бол ерөөсөө тухайн одоо чуулганы эсвэл тухайн жилийн л болно. Манай хувьд жилдээ 2 чуулгантай учраас нэгдсэн хуралдаан зохион байгуулах өдрүүдийг анхнаас нь зарлачихдаг байх ёстой тэгээд тэр гишүүд гадаад дотоод томилолтоо тэр хоорондоо бол зохицуулдаг эргээд бол нэгдсэн чуулган дээр гишүүн бүр ирцээ хангадаг байх тэр нөхцөл бололцоог Ц.Даваасүрэн гишүүн маш тодорхой шүүмжилж байсан үнэхээр үнэн байхгүй юу. Гишүүн өөрөө маш их үйл ажиллагаа цаана нь байдаг. Гэтэл парламентийн үйл ажиллагаа, чуулганы үйл ажиллагаанд суугаагүй бол ажлаа таслаад байгаа юм шиг, төрийн ажлаас хойш суугаад байгаа юм шиг ийм буруу ойлголт бол олон нийт рүү өгдөг. 

Тамгын газраас ирц бүртгээд мэдээлэл өгөхдөө энд янз бүрийн улс төрийн үзэл баримтлалаар ханддаг. Ингээд ерөөсөө бид бол хаа хаанаа засч залруулах ёстой юм байгаа юм тийм учраас залгаад бол энэ өргөдөл, гомдлынхоо Байнгын хороог ажиллуулах энэ бүтэцтэй холбоотой олон асуудлуудыг сая Х.Тэмүүжин гишүүн ярьж байна бид шийдэх ёстой. Ер нь бол Монгол улсын иргэний өнөөдөр өгч байгаа өргөдөл, хууль санаачилж байгаа аливаа санал өнөөдөр төрийн хэмжээнд аливаа өөрийн статустай болж байгаагаараа Монголын парламентийн түүхэнд гайхамшигтай ахиц болно гэдэгт итгэж байна. Баярлалаа.

З.Энхболд : - За Л.Болд гишүүн дэмжиж үг хэллээ. Одоо Эрдэнэ гишүүн үг хэлнэ. 

С.Эрдэнэ : - За баярлалаа. Би товчхон хэлье гэж бодож байна. Өргөдлийн Байнгын хороо байгуулагдаж байгаа нэг гол үндэслэлийг юу гэж ойлгож байгаа вэ гэхээр өнөөдөр Монгол Улсын Их Хурал хууль тогтоох ажлаа бол би боломжийн хангалттай түвшинд хийж байгаа гэж харж байгаа. Үндсэн хууль бусад хуулиар олгогдсон Монгол Улсын Их Хуралд  олгогдсон үндсэн чиг үүрэг бий. Нэг нь хууль тогтоох эсвэл батлах асуудал, нөгөө нь хуулийн хэрэгжилтэнд хяналт тавих асуудал байгаа. Тэгэхээр Улсын Их Хурал бол хуулийн хэрэгжилтэнд хяналт тавих асуудлаа өнгөрсөн хугацаанд маш их хангалтгүй гүйцэтгэж ирсэн. Ялангуяа иргэдийн олон түмний зүгээс гарч байгаа өргөдөл, гомдол хуулийн зөрчилтэй холбоотой асуудлууд улс эх орны Үндэсний аюулгүй байдалтай холбоотой асуудал гээд олон асуудал дээр хууль зөрчигдөж байгаа эсэх асуудлыг Улсын Их Хурал албан ёсоор хянадаггүй, үздэггүй зарим тохиолдолд улс төрийн зорилгоор зориуд тухайн асуудлыг орхигдуулдаг ийм байдлууд гараад энэ хэвийн үзэгдэл мэт болчихсон үндсэндээ бол Улсын Их Хурал үндсэн хоёр үүргийнхээ нэгийг хангалттай биелүүлээд нэгийг нь бол орхигдуулсан ийм байдалтай явж ирсэн юм. Тэгэхээр Улсын Их Хурлын хуулийн хэрэгжилтэнд хяналт тавих,  хуулийн хэрэгжилтийг хангах энэ тал дээр бол энэ Өргөдлийн байнгын хороо байгуулж байгаа бол туйлын чухал ийм ач холбогдолтой асуудал гэж бодож байна. 

Яагаад вэ гэвэл олон түмний зүгээс тавих хяналт бол энэ хэмжээгээр сайжирна. Олон түмний төр удирдах ялангуяа хуулийн хэрэгжилтэнд хяналт тавих оролцоог хангахад энэ маш том чухал боломжийг нээж өгнө ингэснээрээ иргэд өөрсдийн өргөдөл, гомдол, санал, хүсэлт, шаардлагаар дамжуулаад хуулийн хэрэгжилтийг хянах хангах тал дээр Их Хурлын гишүүдтэй хамтарч ажиллах ийм өргөн боломжийг Өргөдлийн байнгын хороо нээж өгөх юм гэж бодож байгаа. Би өөрөө энэ хууль санаачлагчдийн нэгийн хувьд өнөөдрийн Өргөдлийн байнгын хороог байгуулах хуулийн төслийг санаачлахдаа гол бодож төслийг санаачлахад бодож байсан гол санал энэ байгаа. Ер нь цаашдаа Их Хурлын гишүүд аливаа төрийн байгууллага, албан тушаалтанд иргэд байгууллагаас ирсэн өргөдөл, гомдлыг дамжуулдаг асуудал тавьдаг, тодорхой хугацаанд хариу өгдөггүй, хариу өгсөн ч гэсэн тодорхойгүй хариу өгдөг. Ийм байдал бол үнэхээр газар авсан ямар нэгэн асуудал тавиад асуулга, асуулт тавьж байхад хуулийн хүрээнд хариулдаггүй, үл тоосон байдалтай ханддаг. Их Хурлын гишүүдийн тавьж байгаа асуудлыг үл тоосон байдлаар ханддаг ийм байдлыг цаашид гаргамааргүй байгаа юм. 

Өргөдлийн байнгын хороо байгуулагдаж байгаатай холбоотой хариуцлагын асуудлыг бид нар цаашдаа бас холбогдох хуульд тусгах тодорхой төрийн албан байгууллага, албан тушаалтан энэ Өргөдлийн байнгын хороог би Их Хурлын гишүүдээс тавьж байгаа иргэдийн санал, хүсэлт, гомдолтой холбоотой тавьж байгаа асуудлыг заавал хариу өгдөг тэрний одоо хэрэгжилтийг заавал хангадаг. Холбогдох арга хэмжээ авч ямар арга хэмжээ авсан талаар албан ёсны хариу өгдөг ч байдаг юм уу ийм хариуцлагын асуудлыг холбогдох хуульд нь суулгаж өгөх нь зайлшгүй чухал юм гэж бодож байгаа юм. Тэгээд өнөөдөр өргөдлийн байнгын хороо байгуулагдсанаар Их Хурлын гишүүд Их Хурал өөрөө хуулийнхаа хэргэжилтэнд хяналт тавихад өргөн олон түмний оролцоотойгоор хяналт тавих боломжийг бүрдүүлэх нэг том түлхэц болно гэж үзэж байгаагаас ийм хуулийн төслийг /минут дуусав/.

З.Энхболд : - За Р.Гончигдорж гишүүн.

Р.Гончигдорж : - За баярлалаа. Түрүүн Байнгын хороон дээр ч хэлсэн бид нар Улсын Их Хурал өөрийгөө зохион байгуулах анхдугаар чуулганаараа энэ асуудлыг хэлэлцэх гэж байгаа юм. Улсын Их Хурлын тухай хуулийн 13 дугаар зүйл дээр 13.1-д Улсын Их Хурал бүрэн эрхээр чуулган, Байнгын хороо болон дэд, түр хороо, нам эвслийн бүлэг зохион байгуулалтын бусад хэлбэрээр хэрэгжүүлнэ гэсэн анхдугаар чуулганаар хэлэлцэх асуудал дотор 14.4-т анхдугаар чуулганаар зохион байгуулалтын бусад асуудлыг хэлэлцэн шийдвэрлэж болно гэсэн ийм хууль эрх зүйн орчноор тулгуурлаж өнөөдөр энийг шийдэж байгаа. Өмнө нь бид нарт ийм практик байсан. 2004 онд бол Байнгын хороодыг өөрчилж тэгээд өөрчлөгдсөн Байнгын хорооны бүтцийн зохион байгуулалтан дээрээ шинэ Байнгын хороодоо байгуулж байсан юм. Үүнийг би онцолж дэмжье  гэж байгаа юм. Яагаад гэвэл анхдугаар чуулганы өөрийгөө зохион байгуулах хуралдаан дээр энэ хуулийн төслийг хэлэлцэж байгаа явдал нь бол саяны хүрээнд багтаж байгаа зүйл шүү гэдгийг тэмдэглэж хэлэх нь зүйтэй. Яагаад гэвэл зарим нэг эргэлзээг зарим шүүмжлэгч нарт төрүүлж болох юм гэж. 

Ер нь бол энэ өргөдөл гомдлыг хэрхэн шийдвэрлэх гэдэг асуудал дээр Монгол Улсын шинэ Үндсэн хуулийг баталж байх явцад ч гэсэн байнга асуудлыг тавьж байсан. Бүр тодруулбал омбудсмений системийн хэлбэрийг би Монголдоо хүлээж авах уу үгүй юу гэдэг ийм асуудлыг ярьж байсан энэ өргөдөл, гомдлыг шийдвэрлэх /би бусад гишүүдтэй давхардуулахгүй/ энэ хэлбэр аргыг заавал оруулж ирэх ёстой юм гэдгийг бол ардчилсан шинэ Үндсэн хуулиа баталж байх 1991-1992 оны үед яригдаж энэ маань өөрөө шууд ардчиллын нэг элементийнхээ хувьд иргэдийн оролцоог хэрхэн бүрдүүлэх вэ гэдэг чиглэл дээр сүүлийн жилүүдэд нилээд илүү явж байгаа. Ерөнхийлөгчийн санаачилгаар Ерөнхийлөгчийн дэргэд энэ хэргийн оролцоог хангах нээлттэй хэлэлцүүлэг мөн Байнгын хороод дээр Их Хурал дээр энэ чиглэлээр эхлэлүүд бий. Энэ болгон өөрөө эцсийн бүлэгтээ бол өөрсдөд нь хадгалагдаж байдаг тэр эрх мэдлийг оролцохдоо төлөөлөгдөн сонгогдсон байгууллагаараа дамжуулахдаа бас өөрсдийн шууд оролцоог хангах энэ чиглэл бол чухал юм. Энэ чиглэл бол Ерөнхийлөгчийн санаачилгаар олон нийтийн оролцоо шууд ардчиллын элементүүдийг бий болгох энэ чиглэл дээр чадавхийг нэмэгдүүлэх тусгай төслийг Швейцарын хөгжлийн сангийн оролцоотойгоор бол хийж байгаа. Энэ болгон ерөнхийдөө бид нарт нэг том эхлэлийг тавьж байгаа. 

Том эхлэлийг тавьж байх үед Улсын Их Хурал өөрийнхөө бүтцэд бол Өргөдлийн байнгын хороо бий болгож энэ Өргөдлийн байнгын хороо иргэд, байгууллагуудын өргөдөл ийм өргөдлийг шийдвэрлэх шийдвэрлүүлэх энэ өргөдлийн үндсэн дээр тодорхой дүгнэлтүүдийг гаргаж хууль тогтоох үйл ажиллагаагаа боловсронгуй болгох гэсэн ийм гурав, дөрвөн чиглэлд бол энэ өөрөө алхам болно. Энэ чиглэлд бол цаашдаа дэгийн тухай болон энэ Байнгын хорооны дүрэм, журмуудаар нарийвчлан зохицуулагдах ийм учиртай гэж ойлгож байгаа. Энэ агуулгаараа ч энэ асуудал бүрэн дүүрэн дэмжиж байгаа гэдгийг хэлье анхаарал тавьсанд баярлалаа. 

З.Энхболд : - За Ц.Баярцогт гишүүн.

Ц.Баярцогт : - Би энэ оруулж ирж байгаа асуудлыг бол дэмжиж байгаа хэд хэдэн үндэслэл байгаа.

1.2012 оны Улсын Их Хурлын сонгуульд оролцохдоо Ардчилсан нам бол энэ Өргөдлийн байнгын хороог байгуулж энэ Улсын Их Хуралд ажиллуулна гэсэн энэ санал бол мөрийн хөтөлбөрийн бүрэлдэхүүн хэсэг байсан. Нийт ард иргэд маань бол Ардчилсан намыг дэмжиж санал өгсөн учраас бид бас амлалтаа биелүүлж энэ Байнгын хороог байгуулах ёстой.

2.Энэ өөрөө өөрийгөө бүрдүүлж байгаа Улсын Их Хурал тухайн цаг үедээ бол Байнгын хороогоо 5, 7, 9 гэж өөрчилж зохион байгуулж байсан.  2004 онд гэхэд Байгаль орчны, Хүнс, хөдөө аж ахуйн, Мэдээлэл харилцаа холбоо, технологийн хөгжлийн болон, Эдийн засгийн гэж хувааж 9 Байнгын хороотойгоор ажиллуулж байсан туршлагууд бол байгаа гэдгийг сануулж хэлэх гэсэн юм. 

3. Үнэхээр одоо хосолмол системийг хэрэглэсэн зарим Улсын Их Хурлын гишүүд нь тойргоосоо сонгогдсон зарим нь намын листээр сонгогдсон энэ байгаа нөхцөлд бол тойргоос сонгогдсон гишүүн дээр ирэх өргөдөл, хүсэл, санал, гомдлын ачаалал бол их болно. Тэр утгаараа Өргөдлийн байнгын хороо гэж гаргаад нийт Улсын Их Хурлын гишүүдэд ирсэн өргөдлүүдийг хянаж хэлэлцдэг энэ тогтолцоо руу шилжүүлэх нь хосолмол тогтолцоотой энэ парламентийн нийт гишүүний одоо статусын хувьд ижил тэнцүү байх бололцоог хангаж өгсөн маш том зохицуулалтыг бол оруулж өгсөн 4 дүгээр үндсэн зохицуулалт нь бол концефцийн хувьд ерөөсөө энэ бидний энэ социалист системээс явж ирсэн Ардын Их Хурлын депутат гэдэг хүнээс байнгын ажиллагаатай парламентийн гишүүний ялгарч байгаа ялгаа нь гэвэл төрийн бодлогыг боловсруулдаг гэдэг энэ зохицолдлогоо нь манай өнгөрсөн зургаан сонгуульд мажоритари тогтолцоог хэрэглэж эхэлсэн учраас мажоритари тогтолцоогоор сонгогдсон хүн болгон дахин сонгогдох гишүүдийнхээ асуудлыг шийдвэрлэх иргэдийн сонгогчдын тавьсан хүсэлтийг шийдвэрлэх гэдэг энэ зүйл нь бол Улсын Их Хурлын гишүүн парламентч гэдэг хүний шинжийг эвдлээд байдаг. Ийм одоо интерактив мандаттай болсон байсан энэ хэлбэрийг нь байхгүй болгож өгөөд энэ удаа бол парламентийг хууль тогтоох төрийн эрх барих байгууллагынхаа үүргийг бүрэн дүүрэн биелүүлэх бололцоог энэ Өргөдлийн байнгын хороо гаргаж өгснөөрөө бүрдүүлэх бололцоотой болж байгаа юм энэ бол хууль зүйн хувьд ч гэсэн маш том хэмжээний дэвшил парламентийн дэвшилд авч ирж байгаа ийм том өөрчлөлт болж чадна гэдгийг гишүүд маань ойлгож байгаа байх. Энэ асуудлыг хэлэлцэхийг дэмжиж байна баярлалаа.

З.Энхболд : - За Улсын Их Хурлын гишүүд санал, дүгнэлтээ, үгээ хэлж дууслаа. Одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураая. 

42 гишүүн санал хураалтанд оролцож зөвшөөрсөн 41 97,6 хувийн саналаар хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Одоо хуралдаан түр завсарлаад Төрийн байгуулалтын байнгын хорооны хуралдааныг хэлэлцчихээд буцаад орж иртэл бусад гишүүд зал орчмоор байж байхыг хүсч байна. Түр завсарлъя. 

Гишүүд ээ, хуралдаанаа үргэлжлүүлье.

2012 оны 08 сарын 01-ний өдрийн нэгдсэн хуралдаанаа үргэлжлүүлэн явуулъя. Төрийн байгуулалтын байнгын хороо сая хуралдаж Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулж санал, дүгнэлтээ гаргасан байна. Уг хуулийн төслийн анхны хэлэлцүүлгийг явуулъя. Төрийн байгуулалтын байнгын хорооны санал, дүгнэлтийг Байнгын хороон дарга А.Бакей танилцуулна. А.Бакей гишүүнийг индэрт урья.

А.Бакей : -  Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын 2012 оны 8 дугаар сарын 01-ний өдрийн нэгдсэн хуралдаанаар шийдвэрлэж, анхны" хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.
Төрийн байгуулалтын байнгын хороо 2012 оны 8 дугаар сарын 01-ний өдрийн хуралдаанаараа энэхүү хуулийн төслийг анхны хэлэлцүүлэгт бэлтгэх асуудлыг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.
Улсын Их Хурлын гишүүн С.Баярцогт, Р.Гончигдорж, Х.Тэмүүжин нарын саналаар хуулийн төсөлд найруулгын шинжтэй зарим санал оруулахыг хуралдаанд оролцсон гишүүд дэмжсэн болно.
Улсын Их Хурлын гишүүн Н.Батбаяр энэхүү хуулийг батлагдсан өдрөөс нь дагаж мөрдөх санал гаргасныг гишүүд дэмжлээ. 

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг хийхийг Төрийн байгуулалтын байнгын хорооны хуралдаанд оролцсон гишүүдийн олонх дэмжсэн болно.
Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-д заасныг баримтлан Улсын Их Хурлын гишүүн М.Сономпил хуулийн төслийг анхны хэлэлцүүлгээр батлах горимын санал гаргасныг Байнгын хорооны хуралдаанд оролцсон гишүүд санал нэгтэй дэмжлээ.
Улсын Их Хурлын эрхэм гишүүд ээ,
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

З.Энхболд : - А.Бакей гишүүнд баярлалаа. 

Санал, дүгнэлттэй холбогдуулан асуулттай гишүүд байна уу. Асуултыг тасаллаа. Байнгын хороо төслийг анхны хэлэлцүүлгээр батлуулах горимын санал гаргасан байна. Одоо энэ горимын саналыг дэмжье гэдгээр санал хураалт явуулъя

Хуралдаанд 42 гишүүн оролцож зөвшөөрсөн 37, санал 88.1 хувиар санал дэмжигдлээ. Горимын санал дэмжигдсэн иймд хуулийн төслийг батлах санал хураалт явуулъя. Хуулийн төслийг та бүхэнд тараасан байгаа, Байнгын хорооны дүгнэлтийг мөн тараасан байгаа. Монгол Улсын Их Хурлын тухай хуульд нэмэлт, өөрчлөлт оруулах тухай хуулийн  төслийг баталъя гэсэн санал хураалт явуулъя. 

42 гишүүн санал хураалтанд оролцож 34 гишүүн зөвшөөрч 81 хувиар санал дэмжигдлээ.

Монгол Улсын Их Хурлын тухай хуульд нэмэлт өөрчлөлт оруулах тухай хуулийн эцсийн найруулга дээр түрүүн Байнгын хороон дээр гарснаас эцсийн найруулгын саналтай гишүүн байна уу? Эцсийн найруулга сонссонд тооцлоо. Хуулийг дагаж мөрдөх хугацаа байгаа. Хуулийг 2012 оны 08 дугаар сарын 01-ээс буюу өнөөдрөөс дагаж мөрдөх санал гаргасан байна. Батлагдсан өдрөөс гэдгээр төсөлд байсан байна. Юу ч гэсэн алхаа цохьё. Монгол Улсын Их Хурал дахь Монгол ардын хувьсгалт нам, Монголын Үндэсний ардчилсан намын шударга ёс эвслийн бүлгийн шийдвэр дөнгөж сая бүлгийн дарга Батцэрэг өглөө. Улсын Их Хурлын гишүүнээр сонгогдсон Цэрэндаш овогтой Цолмон, Октябрь овогтой Баасанхүү нар нь Улсын Их Хурал дахь шударга ёс бүлэгт нэгдэн орж байгааг зарлаж байна. Өнөөдрийн нэгдсэн хуралдаанаар хэлэлцэх асуудал дууслаа. Байнгын хороодын бүрэлдэхүүний асуудлыг бүлгүүд, бие даагч гишүүд хуулийн дагуу өгөөд маргаашнаас 8 Байнгын хорооны бүрэлдэхүүнийг батална. Ингээд өнөөдрийн хуралдаан дууслаа. 

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ  П.МЯДАГМАА
